EPIZOD : MEZI

REZIME EPIZOD LA

Lili ak Tilou deside oganize yon fet sipriz pou
manman yo. Pou fet la, yo deside fe bonbon. Nan
preparasyon bonbon yo, Tilou respekte mezi
engredyan yo, men Lili pa fé sa. Sa lakoz bonbon Lili
yo gate. Lili suiv yon reset pou li fé yon krem pou
dekore bonbon Tilou te fe yo.

Manman Mariz ape de Mariz fe inifom lekol li. Yo

itilize yon santimet pou pran mezi Mariz. Mariz ekri
mezi yo pou manman |. Apre sa, yo itilize mezi sa yo
pou trase patwon pou inifom nan. Yo epingle
patwon an sou twal la epi taye twal la egzakteman
menm jan ak patwon an. Avek éd manman |, Mariz
koud inifom nan nan machin nan. Inifom nan byen
chita sou Mariz.

POZE TIMOUN OU YO KESYON

1. Kisa ki te pase nan Lakou Kajou jodi a?

Ki sa ou te pi renmen ?

3. Kienpotans ou ka di mezi genyen dapré eskperyans Lili te fé nan
preparasyon bonbon pou fét manman lian ?

FE AKTIVITE AK TIMOUN OU YO

1. Mezire longé/lajeé klas la

Objektif : Timoun yo ap kapab mezire longe klas
la ak pye yo.

Dire : 10 minit

Etap 1 : Mande 5 timoun al kanpe déye sal la epi
mache pou vin devan pandan y ap kontwole
konbyen pye sa fé pou mezire longe sal la.

Enpotan : Demontre pou timoun yo : Lé timoun
nan ap mache, si se pye dwat li leve, | ap mete |
devan pye goch la pou talon an kole ak devan
gwo zotey dwat la.

Etap 2 : Mande 5 0t timoun kontwole laje sal.

Etap 3 : Mande yon lot gwoup pran mezi yo ak
men yo..

Etap 4 : Mande chak timoun ekri konbyen
pye/men yo jwenn pou longe ak laje.

Enpotan : Asire ou timoun yo mete non yo apre
rezilta yo jwenn nan.

Men yon lide : Si se Lili ki t ap mache pou
kontwole a, | ap ekri sal la mezire 10 pye Lili nan
Longe. Si se Jan, | ap mete 10 pye Jan, elatriye.

Enpotan : fe plizye gwoup timoun pran longé ak
laje sal la, oswa ba Iot gwoup yo mezire yon lot
bagay (tablo, biwo ka mezire ak men yo).

2. Konpare mezi wote

Objektif : Timoun nan ap kapab konpare mezi
wote.

Dire : 30 minit

Etap 1 : Konpare wote 2 timoun/ 3 timoun. Fé yo
apiye kont yon mi, de pye ansanm, talon yo dwe
manyen mi a.

Etap 2 : Pandan do yo ak tet yo plat sou mi a,
mete yon reg plat sou tet chak elev, pou pwent
reg la manyen mi a.

Etap 3 : Make kote rég la manyen mi a ak lakre.
Ekri non timoun nan anlé mezi li. Si ou gen yon
santimét, mezire distans ant tras la ak ate a pou
mezire wote a.

Etap 4 : Mande elév yo ranje ko yo pa wote, pi
piti nan yon pwent pi wo nan yon lot. Fe yo apiye
talon yo ak do yo sou mi a.

Etap 5 : Make kote tet chak moun rive.

Etap 6: Mande timoun yo mezire ak obseve
diferans ant sa ki pi wo ak sa ki pi piti, epi kilés ki
menm wote.

&

3. Balans pou pwa

Objektif : Timoun nan ap kapab fabrike yon
balans jwet pou konpare pwa.

Dire : 15-20 minit

Materyel : 2 képs (oubyen ti gode plastic menm
jan), fisel, ak séso.

Etap 1 : Mande timoun yo prepare 4 bout fisél
menm longe.

Etap 2 : Mande yo mare 2 nan chak ti gode, epi
mare gode yo nan 2 bo séso a.

Etap 3 : Mande yo kwoke seso a, asire li dwat, epi
asire gode yo menm wote.

Etap 4 : Kounye a, timoun nan ka jwe pou li we
ki sa ki pi lou ak pi leje pami bagay li mete nan
képs (oubyen gode) yo.

